
Primov Baxtiyor Olim oʻgʻli, 
Toshkent davlat yuridik universiteti

Sud hokimiyati, advokatura va huquqni muhofaza 
qiluvchi organlar sho‘basi oʻqituvchisi, 
yuridik fanlar boʻyicha falsafa doktori 

ORCID: https://orcid.org/0000-0002-8970-9029
e-mail: baxti13051993@gmail.com

Annotatsiya. Ushbu maqolada kriptovalyuta yordamida sodir etilgan jinoyatlarni jinoiy-huquqiy 
kvalifikatsiya qilish masalalari zamonaviy fuqarolik va jinoyat huquqi nuqtayi nazaridan ko‘rib chiqilgan. Muallif 
kriptovalyutaning huquqiy tabiati haqidagi ilmiy munozaralarda ikkita asosiy jihatni tahlil qilgan: jinoyat predmeti 
hamda jinoyat sodir etish quroli yoki vositasi sifatida. Tadqiqot shuni ko‘rsatadiki, kriptovalyutaning maqomi 
qonunchilikda to‘liq va aniq belgilanmaguniga qadar ularni jinoyat huquqi sohasida tasniflashda muayyan 
muammolar saqlanib qolaveradi. Hozirgi vaqtda ularning fuqarolik-huquqiy tabiati mavhumligi tufayli jinoyat 
predmeti sifatida eʼtirof etishda muayyan cheklovlar mavjud. Shu sababli jinoyat sodir etishda kriptovalyutadan 
foydalanish qilmishlarini kvalifikatsiya qilish bo‘yicha yagona sud-tergov amaliyotini shakllantirish va tegishli 
yondashuvlarni ishlab chiqish maqsadga muvofiqdir.

Kalit so‘zlar: kriptovalyuta, kvalifikatsiya, jinoyat, jinoyat predmeti, jinoyat sodir etish vositasi, jinoyat quroli, 
huquqiy maqom

ИСПОЛЬЗОВАНИЕ КРИПТОВАЛЮТЫ В ПРЕСТУПНЫХ ЦЕЛЯХ:  
УГОЛОВНО-ПРАВОВЫЕ АСПЕКТЫ

Примов Бахтиёр Олим угли, 
доктор философии по юридическим наукам, 

преподаватель сектора судебной власти,  
адвокатуры и правоохранительных органов

Ташкентского государственного юридического университета

Аннотация. В статье с позиций современного гражданского и уголовного права рассматриваются 
вопросы уголовно-правовой квалификации преступлений, совершённых с использованием 
криптовалюты. В рамках научной дискуссии о правовой природе криптовалюты автор анализирует 
два основных аспекта её использования: в качестве предмета преступления и в качестве орудия или 
средства совершения преступления. Результаты исследования показывают, что до тех пор, пока 
статус криптовалюты не будет полно и однозначно определён законодательством, сохранятся 
определённые проблемы её уголовно-правовой квалификации. В настоящее время неопределённость 
гражданско-правовой природы криптовалюты обусловливает определённые ограничения в её 
признании предметом преступления. В связи с этим представляется целесообразным формирование 
единообразной судебно-следственной практики квалификации деяний, связанных с использованием 
криптовалюты при совершении преступлений, а также разработка соответствующих подходов к их 
уголовно-правовой оценке.

Ключевые слова: криптовалюта, квалификация, преступление, предмет преступления, средство 
совершения преступления, орудие преступления, правовой статус

CRIMINAL USE OF CRYPTOCURRENCY: CRIMINAL-LEGAL ASPECTS

Primov Bakhtiyor Olim ugli,
Lecturer of the Department of Judiciary, 

Advocacy and Law Enforcement Agencies,
Tashkent State University of Law, 

Doctor of Philosophy (PhD) in Law

Abstract. This article examines the issues of criminal-legal qualification of crimes committed using 
cryptocurrency from the perspective of modern civil and criminal law. The author analyzes two main aspects in 
the scientific debate on the legal nature of cryptocurrency: the subject of the crime and as an instrument or means 
of committing the crime. The study shows that until the status of cryptocurrencies is fully and clearly defined in 
legislation, certain problems will remain in their classification in the field of criminal law. Currently, due to the 
ambiguity of their civil law nature, there are certain restrictions on recognizing them as the subject of a crime. 
Therefore, it is advisable to form a unified judicial and investigative practice for the qualification of acts involving 
the use of cryptocurrency in committing crimes and to develop appropriate approaches.

Keywords: cryptocurrency, qualification, crime, subject of crime, means of crime, instrument of crime, legal 
status

Kirish
Birinchi kriptovalyuta – bitkoin paydo bо‘lga-

nidan beri 20 yildan ortiq vaqt о‘tdi. Bugungi 
kunda ushbu zamonaviy raqamli iqtisodiyot hodi-
sasining yuzlab koʻrinishlari global moliya tizimi-
da mustahkam о‘rin egallab borayotganiga guvoh 
boʻlmoqdamiz. О‘zbekistonning axborot-iqtisodiy 
makoni ham bundan mustasno emas. Kriptoval-
yutani legallashtirish va uning milliy huquqiy va 
moliyaviy tizimlarga integratsiyalashuvi masala-
lari eng yuqori darajada jiddiy muhokama qilin-
moqda.

Shubhasiz, kriptovalyutaning paydo bо‘lishi 
va tobora ommalashib borayotgani jamiyatning 
barcha sohalarini, ayniqsa, iqtisodiy va axborot 
sohalarini raqamlashtirishning zamonaviy ten-
densiyalariga tо‘liq mos keladi. Biroq ushbu ob-
yektiv hodisaning salbiy tomoni ham mavjud. 
Jinoyat olami yangi raqamli texnologiyalardan 
noqonuniy faoliyatni amalga oshirish va о‘z hara-
katlari izlarini yashirishda zamonaviy va samara-
li vosita sifatida foydalanmoqda. Bunga javoban 
milliy huquqiy tizimlar jinoiy faoliyatning о‘zga-
ruvchan tendensiyalariga munosib munosabat 
bildirishi lozim.

Hozirda tadqiqotchilar orasida kriptovalyu-
talardan noqonuniy maqsadlarda foydalanishni 
о‘rganishga qiziqish ortib bormoqda. Bu borada 
A. Demiyeva, M. Dolgiyeva (2019), S. Zabolotna-
ya, A. Korennaya (2018), Y. Korepanova, M. Mi-
layeva, V. Osipov, N. Meretskiy (2018), A. Rubso-
va (2018), M. Terpugova, Y. Cherkashin (2018) 

va boshqalarning ilmiy izlanishlari diqqatga 
sazovordir.

Barcha olimlar kriptovalyutadan foydalangan 
holda sodir etilgan jinoyatlarning yuqori daraja-
dagi latentligi, izlar shakllanishining о‘ziga xos 
xususiyatlari hamda ularni aniqlash, fosh etish 
va tergov qilishdagi qiyinchiliklar sababli ushbu 
qilmishlarning ijtimoiy xavflilik darajasi yuqori 
ekanini taʼkidlaydilar. Alohida qayd etish joiz-
ki, kо‘rib chiqilayotgan muammo huquqning bir 
nechta sohalari (birinchi navbatda fuqarolik, jino-
yat va jinoyat-protsessual huquqi), shuningdek, 
moliya va texnologiya sohalari bilan kesishishi 
diqqatga sazovordir. Kriptovalyutadan foydala-
nishning mohiyati, mazmuni va texnologiyalari 
texnik hamda moliyaviy jihatdan yetarlicha о‘rga-
nilgan va yoritilgan bо‘lsa-da, bu hodisa huquqiy 
nuqtayi nazardan hali tо‘laqonli tartibga solinma-
gan.

Hozirda kriptovalyutalardan noqonuniy maq-
sadlarda foydalanishga oid ilmiy munozaralar 
asosan ikkita yо‘nalishga qaratilgan: kriptovalyu-
talarni talon-toroj qilish obyekti sifatida о‘rga-
nish; jinoyat sodir etishda kriptovalyutalardan 
qurol yoki vosita sifatida foydalanish hamda bun-
ga qarshi kurashishning kriminalistik usullarini 
ishlab chiqish.

Xо‘sh, bugungi kunda jinoyat huquqida krip-
tovalyutani alohida obyekt sifatida kо‘rib chiqish 
mumkinmi va eng muhimi, bunga zarurat mav-
judmi? Ushbu savolga javob berish uchun kо‘rib 
chiqilayotgan hodisaning konsepsiyasi va oʻziga 

xos xususiyatlari (ijobiy va salbiy jihatlari), un-
dan noqonuniy maqsadlarda foydalanish holat-
lari, uning huquqiy maqomi hamda amaliyotda 
qoʻllanish usullarini qisqacha bayon etish lozim.

Asosiy qism
Yuqorida aytib о‘tilgan muammolarni hal 

qilishga tо‘gʻridan tо‘gʻri о‘tib, shuni taʼkidlash 
lozimki, jinoyat huquqi huquqning moddiy, 
qо‘riqlovchi xususiyatga ega tarmogʻidir. Har 
qanday qilmishning jinoiy-huquqiy tavsifida 
obyekt – jinoyatdan zarar kо‘rgan ijtimoiy mu-
nosabatlar – har doim birinchi о‘rinda turadi. 
Bu shuni anglatadiki, jinoyat huquqi bilan himo-
yalanadigan ijtimoiy munosabatlar ilgari paydo 
bо‘ladi va jinoyatga nisbatan birlamchi hisobla-
nadi. Ushbu ijtimoiy munosabatlarning manbayi 
esa konstitutsiyaviy va fuqarolik qonunchiligi-
dir.

Milliy qonunchilikda bu ijtimoiy munosabat-
lar qanday belgilanadi? 

Mazkur soha boʻyicha mamlakatimizda ham 
huquqiy bazani takomillashtirish yuzasidan keng 
kо‘lamli ishlar amalga oshirilmoqda. Jumladan, 
2018-yilning 3-iyuldagi О‘zbekiston Respubli-
kasi Prezidentining “О‘zbekiston Respublikasi-
da raqamli iqtisodiyotni va kripto-aktivlar ay-
lanmasi sohasini rivojlantirish chora-tadbirlari 
tо‘gʻrisida”gi PQ–3832-son qarori bu borada dast-
labki qadam bо‘lib xizmat qildi. 

Bundan tashqari, О‘zbekiston Respublikasi 
Prezidentining 2018-yil 2-sentabrdagi “О‘zbekis-
ton Respublikasida kripto-birjalar faoliyatini tash-
kil etish chora-tadbirlari tо‘gʻrisida”gi PQ–3926-
son qarori, 2023-yil 30-noyabrdagi “Raqamli 
mahsulotlar (xizmatlar) isteʼmolchilari huquqlari-
ni himoya qilish va raqamli texnologiyalar vosita-
sida sodir etiladigan huquqbuzarliklarga qarshi 
kurashishni kuchaytirish choralari tо‘gʻrisida”gi 
PQ–381-son qarori, shuningdek, 2024-yil 19-yan-
vardagi OʻRQ–899-son Qonunga asosan О‘zbekis-
ton Respublikasi Jinoyat kodeksiga 2788-modda 
(“Kripto-aktivlar aylanmasi sohasidagi qonunchi-
likni buzish”) hamda 2789-modda (“Mayning faoli-
yatini qonunga xilof ravishda amalga oshirish”) bi-
lan jinoiy javobgarlikning kiritilishi kripto-aktivlar 
va ularning muomalasini tartibga solish sohasida 
katta ahamiyat kasb etadi.

Shu bilan birga, turli tadqiqotchilar kriptova-
lyuta tushunchasini uning texnologik xususiyat-
lari, maqsadi va qо‘llanishidan kelib chiqqan hol-

da turlicha mazmun bilan boyitadilar. Xususan,  
P. Teplyashin (2017, p. 149) kriptovalyutani elek-
tron pulning bir turi sifatida tasniflaydi. Shuning-
dek, kriptovalyutani “pul о‘rnini bosuvchi (pul 
surrogati)” sifatida tushunish ham nazarda tutila-
di (Ministry of Finance of the Russian Federation, 
2017).

Bugungi kunda kriptovalyutaga oid alohida 
qonun mavjud emasligiga qaramay, uning hu-
quqiy munosabatlarda mavjudligini inkor etib 
boʻlmaydi, chunki u “о‘zicha narsa” timsolidagi 
falsafiy mohiyatni о‘zida mujassam etadi (Kant, 
2017). Shuning uchun kriptovalyutaning jinoyat 
huquqida о‘rganish uchun muhim bо‘lgan asosiy 
belgilarini aniqlab olish lozim.

Tadqiqotchilar kriptovalyutaning jinoyat-
chilar kо‘zida afzal bо‘lishi mumkin bо‘lgan ji-
hatlari sifatida markazlashtirmaganlik, “ishlab 
chiqarish”da global tarmoqning kriptografik 
usullaridan foydalanish, anonimlik va cheklov-
larsiz dunyo bо‘ylab cheklanmagan о‘tkazmalarni 
amalga oshirish kabi xususiyatlarni koʻrsatadilar 
(Rubtsova, 2018, p. 175).

Kriptovalyutaning (jinoyat-huquqiy jihatdan) 
kamchiliklarini sanab о‘tishda olimlar kо‘pincha 
yuqorida qayd etilgan “afzalliklarni” takrorlaydi-
lar. Masalan, ular kriptovalyuta egalarining ano-
nimligini salbiy omil sifatida keltiradilar. Bu holat 
jinoiy qiziqishni uygʻotuvchi asosiy sabablardan 
biri boʻlib, talon-toroj qilingan (jinoiy yо‘l bilan 
qо‘lga kiritilgan) moliyaviy aktivlar bilan operat-
siyalarni bajarishda xavfsizlikni taʼminlaydi (Mi-
nistry of Finance of the Russian Federation, 2017; 
Osipov & Meretskiy, 2018, p. 326). Bundan tash-
qari, “qonuniy pul”dan farqli о‘laroq, kriptovalyu-
ta emissiya subyektining majburiyatlari va javob-
garligi bilan taʼminlanmagan (Cherkashin, 2018, 
p. 133). Qolaversa, kriptovalyuta daromadlarni 
yashirish, soliqlardan boʻyin tovlash va noqonuniy 
operatsiyalarni amalga oshirish uchun ishlatilishi 
mumkin. Ushbu tizimda hisoblarni muzlatish yoki 
mablagʻlarni musodara qilish imkoni mavjud emas 
(Lyubshina & Zolotaryuk, 2016, p. 146).

Jinoyat huquqida kriptovalyutadan foydala-
nish holatlarini hisobga olgan holda, yuqorida 
taʼkidlanganidek, tadqiqotchilar asosiy eʼtiborni 
ikkita masalaga  qaratadilar:

1) kriptovalyuta jinoyat predmeti sifatida;
2) kriptovalyuta jinoyat sodir etish quroli 

yoki vositasi sifatida. 

Birinchi masala eng katta qiyinchiliklar 
tugʻdiradi. Sababi, yuqorida qayd etilgan krip-
tovalyutaning biroz mavhum huquqiy maqomi, 
uning kelib chiqish  tabiati va virtual mohiyati 
tufayli uni zamonaviy fuqarolik huquqi nuqtayi 
nazaridan mulk huquqi sifatida tasniflash birmun-
cha murakkabdir, chunki kriptovalyuta pul yoki 
ashyolarning rasmiy belgilariga ega emas. Xorijiy 
davlatlar qonunchiligida ham ushbu masala bо‘yi-
cha yagona yondashuv mavjud emas: baʼzi yuris-
diksiyalarda kriptovalyuta tо‘lov vositasi sifatida 
belgilangan boʻlsa, boshqalarida muayyan tovar, 
hisob birligi, hujjatsiz qimmatli qogʻoz va boshqa 
maqomlarda eʼtirof etiladi (Demieva, 2018, p. 50).

Davom etayotgan munozaralarga qaramay, 
ayrim olimlar nisbatan asosli dalillarni keltirgan 
holda kriptovalyutani “boshqa mulk” kategoriya-
siga kiritadilar (A. Demiyeva (2018), A. Churilov 
(2016) shunday fikrda), boshqalari esa uni “elek-
tron pul” turi sifatida tasniflaydilar (bu qarashlar 
Y. Sidorenko (2018), Y. Cherkashin (2018) asarla-
rida oʻz ifodasini topgan). Biroq fuqarolik qonun-
chiligida u yoki bu norma rasman mustahkamlan-
magunicha, jinoyat qonunchiligi ushbu qarama-
qarshi nuqtayi nazarlarga tayana olmaydi. Jum-
ladan, faqat pul mablagʻlari va muayyan moddiy, 
iqtisodiy hamda huquqiy belgilarga ega boʻlgan 
mulkgina talon-toroj qilish predmeti bо‘lishi 
mumkinligini eʼtiborga olsak, kriptovalyutani 
talon-toroj predmeti toifasiga kiritib bо‘lmaydi, 
degan xulosaga kelish mumkin (Kochoi, 2000, p. 
91).

Ikkinchi masala (jinoyat sodir etishda krip-
to-aktivlardan qurol yoki vosita sifatida foyda-
lanish), bizning fikrimizcha, amaliyotda kо‘proq 
uchraydi. Biroq yana bir bor kriptovalyutaning 
alohida qonuniy taʼrifi mavjud emasligiga duch 
kelganimizda, kriptovalyutadan foydalangan 
holda jinoyat sodir etishni jinoyat obyektiv to-
monining fakultativ kvalifikatsiyalovchi belgisi 
(usuli, vositasi) sifatida, ijtimoiy xavfliligi yuqori-
roq qilmish deb hisoblay olmaymiz. Shu sababli, 
kriptovalyutadan foydalanish bilan bogʻliq jinoiy 
qilmishlar mexanizmlarini о‘rganish jinoiy-hu-
quqiy emas, balki birinchi navbatda jinoyat-prot-
sessual va kriminalistik ahamiyatga ega. Jinoyat 
qonunchiligini isloh qilish va kriptovalyutadan 
foydalanib sodir etilgan jinoyatlarni alohida qayd 
etish uchun huquqiy asoslarning yо‘qligi sababli, 
kriptovalyutadan jinoyat sodir etishda qurol yoki 

vosita sifatida foydalanish hozirda Jinoyat kodek-
sining amaldagi normalarini qoʻllash orqali kvali-
fikatsiya qilishga taʼsir etmaydi.

Xulosa
Hozirgi huquqiy voqelikda kriptovalyutani ji-

noyat huquqida alohida fakultativ belgi sifatida 
kо‘rib chiqish hali erta. Shubhasiz, kriptovalyu-
taning mavjudligi obyektiv haqiqatdir va undan 
foydalangan holda sodir etilgan jinoyatlarga nis-
batan, boshqa sinalgan qilmishlar singari, jinoyat 
qonunchiligi orqali qarshi kurashish lozim. Chun-
ki bunday usulda sodir etilgan jinoyatlar о‘zlari-
ning jinoiy-huquqiy tabiati jihatidan boshqa “od-
diy” jinoyatlardan alohida ajralib turmaydi. Shu 
sababli, kriptovalyutadan foydalanish holatlarini 
jinoyat-protsessual va kriminalistik nuqtayi na-
zardan tahlil qilishga alohida urgʻu berish zarur.

Keyingi dolzarb masala – kriptovalyutani jino-
iy-huquqiy jihatdan kо‘rib chiqish shartmi? Ush-
bu savol aksiologik xususiyatga ega bо‘lib, unga 
javob berish uchun avvalo davlat kriptovalyutani 
mulk huquqi obyekti sifatida himoya qilishi ke-
rakmi yoki yо‘qmi, degan masalani hal qilib olish 
lozim.

Shubhasiz, milliy qonun chiqaruvchi о‘z hudu-
dida kriptovalyuta aylanmasini tartibga solishga 
urinayotgan boshqa mamlakatlar tajribasidan 
foydalanishi mumkin. Misol tariqasida Belarus 
Respublikasi tajribasini keltirish mumkin: bu yer-
da 2018-yilda raqamli valyuta qonuniylashtirilga-
nidan sо‘ng, u bilan barcha huquqiy bitimlar faqat 
“Yuqori texnologiyalar parki” rezidentlari orqali 
amalga oshiriladigan boʻldi. Oʻz navbatida, ushbu 
rezidentlar  shubhali bitimlarni monitoring qilish 
uchun masʼul boʻlib, buning uchun ularga mijoz-
larning smart-shartnomalaridan bepul foydala-
nish huquqi berilgan (Shneiderova, 2019, p. 125). 
Biroq “Kriptovalyuta bozori ustidan zarur davlat 
nazoratini taʼminlash uchun shu kabi qonunchi-
lik choralarining oʻzi yetarlimi?” degan savolga 
salbiy javob berishga toʻgʻri keladi. Chunki jara-
yonlar va hodisalarga taʼsir о‘tkazish imkoniyati 
boʻlmasa, ularni puxta nazorat qilib boʻlmaydi. 
Shu sababli samarali boshqaruv va nazorat me-
xanizmlari mavjud boʻlmagan sharoitda davlat 
tomonidan joriy etiladigan har qanday cheklovchi 
va taqiqlovchi qonunchilik choralari oʻz ahamiya-
tini yoʻqotadi.

Bizning fikrimizcha, kо‘plab kriptovalyu-
ta foydalanuvchilari, asosan, anonimlikni talab 

qiladigan moliyaviy operatsiyalar bilan bogʻliq 
noqonuniy, gʻarazli maqsadlarni kо‘zlaydilar. 
Blokcheyn texnologiyalari bunday shaxslar to-
monidan majburiy davlat hisobi va soliqlaridan 
daromadlarni yashirish, shuningdek, noqonuniy 
faoliyatni amalga oshirish uchun ishlatiladi.

Shu sababli moliyaviy operatsiyalarda krip-
tovalyutadan ataylab ushbu gʻarazli maqsad-
larda foydalanadigan har bir shaxs bir vaqtning 

о‘zida xuddi shunday noqonuniy maqsadlar 
uchun kriptovalyutadan foydalanayotgan о‘zla-
ri singari anonim shaxslarning halolligi va vij-
doniyligiga ixtiyoriy ravishda tavakkal qilayot-
ganini tushunishi lozim. Davlat bunday shaxs-
larning iqtisodiy manfaatlarini himoya qilmas-
ligi kerak, chunki ular qonun ustuvorligi va hu-
quq-tartibot prinsiplariga tо‘gʻridan tо‘gʻri zid 
keladi.

